
رمضان کے بعد سب سے افضل روزے اللہ کے مہینے محرم کے
روزے ہیں اور فرض نمازوں کے بعد سب سے افضل رات کی

نماز (تہجد) ہے۔

ابو ہریرہ رضی اللہ عنہ سے روایت ہے کہ رسول اللہصلى الله عليه وسلم نے فرمایا: ”رمضان کے بعد سب سے افضل روزے اللہ
کے مہینے محرم کے روزے ہیں اور فرض نمازوں کے بعد سب سے افضل رات کی نماز (تہجد) ہے“۔

[صحیح] [اسے امام مسلم نے روایت کیا ہے۔]

ماہ محرم، جو کہ ہجری سال کا پہلا مہینہ ہے اس کا روزہ رمضان کے روزوں کے بعد سب سے افضل ہے۔ کیونکہ
یہ سال کی ابتداء ہے اور اس کا آغاز روزے جیسے بہترین عمل سے کیا جاتا ہے۔ ہر مسلمان کےلیے ضروری ہے کہ
وہ اس کے روزوں کا اہتمام کرے اور بغیر عذر کے یہ روزے نہ چھوڑے۔ آپ صلى الله عليه وسلم کا یہ فرمانا کہ ”شَهر الله“ (اللہ کا
مہینہ ہے) یہ دوسرے مہینوں کی بنسبت اس کی قدر و منزلت پر دلالت کرتا ہے۔ نماز تہجد (صلوۃ اللیل) فرائض
کے بعد نوافل میں سے سب سے بہترین عبادت ہے کیوں کہ اس میں خشوع وخضوع، حضورِ قلب اور اللہ تعالیٰ کے
يلِْ هيَِ أشََد وطَئْاً وأَقَوْمَُ قيِلاً﴾ ”رات کا اٹھنا یقیناً (نفس ساتھ خلوت کا بھرپور موقع موجود ہوتا ہے۔ ﴿إنِ ناَشِئةََ الل
کو) بہت زیر کرنے والا ہے اور قرآن پڑھنے کے لیے زیادہ موزوں وقت ہے“ (سورہ مزمل:6) کیونکہ رات کا وقت
آرام و سکون کا ہوتا ہے اور جس وقت عبادت کی طرف متوجہ ہوتے ہیں تو نفس پر بڑا شاق گزرتا ہے اور باعث
مشقت ہوتا ہے نیز بدن تھکاوٹ سے چور ہوتا ہے تو گویا اس کو تکلیف میں ڈالا جاتا ہے اور یہ اللہ کے ہاں بڑا

فضیلت والا کام ہے۔

